
Figure 1: Site notice place on-site

Figure 2: Site notice placed at Virginia Municipality

Figure 3: Site Notice placed at Welkom City Library



NOTICE OF ENVIRONMENTAL IMPACT ASSESSMENT 
PROCESS

PUBLIC PARTICIPATION PROCESS
PROPOSED ORYX SOLAR ENERGY FACILITY NEAR 

VIRGINIA, FREE STATE PROVINCE 
DEA REF: 14/12/16/3/3/2/482

Project Name: Oryx Solar Energy Facility

Applicant: FRV Energy South Africa (Pty) Ltd 

Proposed Activity: Establishment of a photovoltaic (PV) solar energy facility with a export capacity 
of up to 75MW on a site located approximately 11 km south-west of Virginia, Free State Province. 

The solar energy facility is proposed to accommodate Photovoltaic (PV) panel technology
(utilising either tracking or fixed technology) and include the following infrastructure:

» Arrays of photovoltaic (PV) panels
» Mounting structure to be either rammed steel piles or piles with pre-manufactured concrete 

footings to support the PV panels.
» Cabling between the project components, to be lain underground where practical.

» A new on-site substation to evacuate the power from the facility into the Eskom grid (loop in 
loop out connection to the 132kv line on the farm and this connects to the Oryx 132/44/11 
kV substation)

» Internal access roads and fencing.
» Workshop area for maintenance, storage, and offices.

Location: On portion 2 of farm Kalkoen-Krans 225, about 11 km south-west of Virginia, Mathjabeng 
Local Municipality, Free State.  

In terms of sections 24 and 24D of the National Environmental Management Act (No 107 of 1998), 
as read with the EIA Regulations of GN R544, R545 and R546 (as amended), a Scoping and EIA 
process is required to be undertaken for the project.  The project has been registered with National 
DEA under Application Reference number 14/12/16/3/3/2/482. Savannah Environmental
has been appointed to undertake the required environmental assessment and public participation 
processes.  To obtain further information and register on the project database, please submit your 
name, contact information and interest in the project to:

Gabriele Wood of Savannah Environmental 
P.O. Box 148,
Sunninghill, 2157
Tel: 011 656 3237
Fax: 086 684 0547
Email: gabriele@savannahsa.com
www.savannahsa.com



KENNISGEWING VAN ’N 
OMGEWINGSIMPAKEVALUERINGSPROSES

OPENBARE DEELNAMEPROSES
VOORGESTELDE ORYX SONKRAGAANLEG 

NABY VIRGINIA, VRYSTAATPROVINSIE
DO Verw. No.: 14/12/16/3/3/2/482

Projeknaam: Oryx Sonkragaanleg 

Applikant: FRV Energy Suid-Afrika (Edms.) Bpk.

Voorgestelde aktiwiteit: Die oprigting van ’n fotovoltaïese (FV) sonkragaanleg met ’n 
uitvoervermoë van tot 75 op ’n terrein sowat 11 km suidwes van Virginia, Vrystaatprovinsie.

Daar word aan die hand gedoen dat die sonkragaanleg oor Fotovoltaïese (FV) paneel tegnologie
(hetsy naspoor of vasstaande tegnologie) sal beskik wat die volgende infrastruktuur insluit:

» Reekse fotovoltaïese (FV) panele.
» Monteerstrukture van hetsy vasgestampte staalsuile of suile met voorafvervaardigde 

betonfondamente om die FV panele te dra.
» Kabels tussen die projekkomponente, ondergronds gelê waar prakties moontlik.
» ’n Nuwe substasie op die terrein om die aanleg se krag na Eskom se kragrooster te evakueer 

(aan die hand van ’n inlus-uitlusverbinding met die 132 kV kraglyn op die plaas, wat aansluit by 
die Oryx 132/44/11 kV Substasie).

» Interne toegangspaaie en ’n omheining.
» ’n Werkswinkelgebied vir instandhouding, berging en kantore.

Ligging: Op Gedeelte 2 van die plaas Kalkoen-Krans 225, sowat 11 km suidwes van Virginia in die
Mathjabeng Plaaslike Munisipaliteit, Vrystaat.

Ingevolge Artikel 24 en 24D van die Nasionale Wet op Omgewingsbestuur (Wet 107 van 1998), 
saamgelees met die OIE-regulasies van Staatskennisgewing R544, R545 en R546 (soos gewysig), 
moet ’n Bestekopname en ’n OIE-proses vir die projek onderneem word. Die projek is by die 
Nasionale DO geregistreer onder Aansoekverwysingsnommer 14/12/16/3/3/2/482. Savannah 
Environmental is aangestel om die nodige omgewingsevaluering en openbare deelnameprosesse te 
onderneem. Ten einde meer inligting te bekom en om op die projek se databasis te registreer, 
verstrek asseblief u naam, kontakbesonderhede en belang by die projek aan:

Gabriele Wood van Savannah Environmental 
Posbus 148,
Sunninghill, 2157
Tel: 011 656 3237
Faks: 086 684 0547
E-pos: gabriele@savannahsa.com
Webwerf: www.savannahsa.com

GEKLASSIFISEERD

Philip de Bruin

JOHANNESBURG. – Meer as 170
Suid-Afrikaners het ’n reuse-deur-
braak in die hooggeregshof van
Engeland behaal in hul geveg oor
wat hulle aanvoer nalatige heup-
vervangings is.

Met al die heupvervangings het
plaaslike dokters ’n apparaat ge-
bruik wat deur die Engelse maat-
skappy DePuy International ver-
vaardig word.

DePuy is ’n filiaal van die reuse-
korporasie Johnson & Johnson.

Die Pretoriase regsfirma C.P.
van Zyl Ingelyf hanteer die eis in
Engeland in samewerking met die
Londense advokaat Hugh Preston,
QC.

Die doel van die geding is om die
Suid-Afrikaners in staat te stel om
skadevergoeding van DePuy te
kry nadat hulle luidens hofstukke
beserings opgedoen het ná die
heupvervangings.

Sunelle van Heerden van C.P.

van Zyl sê die Engelse hofbevel
kom neer op ’n “sleutelfase” in die
eis teen DePuy.

Volgens Van Heerden sal met
die aanhoor van die eis in Enge-
land betoog word dat DePuy se ap-
paraat “onveilig en defektief”
was.

De Puy het reeds die betrokke
apparaat aan die mark onttrek.

DePuy moet die Suid-Afrika-
ners se eis van “miljoene rande”
betaal weens “pyn, lyding en gel-
delike verliese” wat die ontvan-
gers van DePuy-heupe ervaar het.

Een van die vernaamste defekte
wat volgens ondersoeke ná die
heupvervangings aan die lig ge-
kom het, is dat DePuy se “metaal-
op-metaal”-heupe weens wrywing
skadelike deeltjies metaal in die
ontvanger van die heup se bloed,
weefsel en organe laat beland het.

Die bewering is dat die stukkies
metaal “stadige vergiftigingska-
de” aan ontvangers se harte en
longe kan veroorsaak.

Deurbraak
in hof ná
operasies
Nalatigeheupvervangingsglogedoen

Elise Tempelhoff

JOHANNESBURG. – Sal ons
dalk binnekort geen ander
keuse hê as om jellievis te eet
nie?

Sedert die begin van 2000
het dié gelatienagtige wesens
groot dele van die see begin
inneem, soos die weskus van
Namibië, die Swartsee, die
Middellandse See en die see
rondom Japan. Die rede hier-
voor is die oorbenutting van
vis en die grootskeepse onge-
reguleerde visvangste.

Aan die Namibiese kus het
10 miljoen ton sardiens se-
dert 1960 plek gemaak vir 12
miljoen ton jellievis.

Dít is die bevinding van die
gesaghebbende Franse L’In-
stitut de recherche pour le dé-
veloppement (IRD).

Mariene bioloë van die IRD
het pas hul nuutste bevin-
dings in die Bulletin of Mari-
ne Science bekend gemaak.

Die IRD het in ’n verkla-
ring gesê wetenskaplikes het
tot onlangs nog kopgekrap
oor die rede vir die bevol-
kingsontploffing van jellie-
vis. Hulle het aanvanklik ge-
meen dit kan ’n seisoenale
verskynsel wees, te make met
seestrome of dalk met kli-
maatsverandering.

Maar hul jongste navor-
sing dui op nét een rede hier-
voor: die oorbenutting van
vis en grootskeepse ongere-
guleerde visvangste.

Die wetenskaplikes het
twee gebiede vir hul navor-
sing gebruik: die Weskus van

Namibië waar feitlik geen re-
gulering van visbevolkings
plaasvind nie, en ’n gebied
1 000 km suid van Suid-Afri-
ka se kus waar visvangste die
afgelope 60 jaar baie streng
gekontroleer en bestuur
word.

Hulle het bevind aan die
Namibiese kus het 10 miljoen
ton sardiens sedert 1960 plek
gemaak vir 12 miljoen ton jel-
lievis. Die teenoorgestelde
bevinding is gemaak suid
van die Suid-Afrikaanse kus:
Die jellievisbevolking het
hier konstant gebly.

Jellievis is die stapelvoed-
sel van tuna en seeskilpaaie,
maar dié seediere is besig om
weens oorbenutting in seke-
re dele van die see te ver-
dwyn.

Die gevolg is dat jellievis
min natuurlike vyande in die
see oor het en nou floreer.

Kleiner visspesies wat die
larwes van jellievis vreet en
so ook bydra tot die ekologie-
se balans in die see is ook die
slagoffers van oorbenutting
(veral deur nette) waarin die

seebodem leeg gevee word.
Die IRD sê voorts ’n bose

kringloop bestaan in die geaf-
fekteerde dele van die see:
Jellievis leef van die larwes
van vis. Visbevolkings kry
dus ook nie kans om te her-
stel nie.

Daar is dus niks wat die
ontploffing in jellievisgetalle
kan keer nie, sê die IRD.

Jellievis bedreig dus nie
net voedselsekerheid nie,
maar toeriste het ook ’n
kleintjie dood aan dié glippe-
rige wesens wat op die strand
uitspoel en hulle met hul ten-
takels brand. Die IRD sê die
toename in jellievisse be-
dreig nou ook toerisme en die
ekonomiese voordele wat
daarmee saamgaan in baie
dele van die wêreld. Die na-
vorsing beklemtoon die nood-
saaklikheid van ’n holistiese
benadering in die visserybe-
dryf. Dit beteken bestuurs-
praktyke en regulering oor
grense heen is noodsaaklik.
“Dít is die enigste manier om
te voorkom dat jellievisse op
ons borde beland,” sê die IRD.

Jellievisse neem dalk see oor
’n Jellievis. Foto: FLICKR/DAN90266

Sonder brein en hart
V Jellievis bestaan uit 98% water.
V Hulle het geen brein, hart of tande nie.
V Hulle is vurige roofdiere wat hul slagoffers met hul giftige
tentakels verlam en dan verorber.
V Daar is etlike honderde spesies jellievis.
V Jellievis kom voor in alle kleure, vorms en groottes. Sommige
is net ’n paar millimeter in deursnee terwyl ander etlike meter in
deursnee is.

Elise Tempelhoff

PRETORIA. – Hoe giftig is jou lip-
stiffie?

Navorsers aan die Universiteit
van Kalifornië het 32 verskillende
lipstiffies en lipglans wat wêreld-
wyd in apteke en afdelingswinkels
verkoop word, vir ’n reeks metale
getoets.

Hulle het lood, kadmium,
chroom, aluminium, mangaan en
vier ander metale daarin gekry in
hoeveelhede wat hul wenkbroue
laat lig het.

Die bevindings van die navor-
singspan is in die vaktydskrif, Envi-
ronmental Health Perspectives gepu-
bliseer.

Vorige studies het dié metale ook
in dié grimering gekry, maar nou
het die Berkeley-universiteit se
skool vir openbare gesondheid die
konsentrasiesvandiégiftigemetale
gemeet. Hulle het ook probeer vas-
stel watter konsentrasie hiervan
deur gebruikers ingeneem word en
of dit gesondheidsrisiko’s inhou.

Volgens prof. Katharine Ham-
mond, hoogleraar in omgewingsge-
sondheidswetenskappe aan dié uni-
versiteit, is die navorsers bekom-
merd oor die hoeveelhede van dié

giftige metale wat op die lange duur
deur mense ingeneem word.

Hulle het gevind die gemiddelde
vrou neem daagliks 24 milligram
lipstiffie in.Vrouewatkort-korthul
lippe inkleur, kan tot 87 milligram
lipstiffie per dag inneem.

Die outeurs van die studie sê dit
is nie nou nodig vir vroue om hul
lipstiffie en lipglans in die vullis-
drom te gooi nie, maar wat wel no-
dig is, is beter regulering van die
kosmetiekbedryf en behoorlike be-
skerming van die verbruiker.

Hulle waarsku chroom is kanker-
vormend en voortdurende bloot-
stelling aan mangaan kan die senu-
stelsel aanval. Lood is in 24 produk-
te gekry, maar die hoeveelhede was
onder die gesondheidsperk. Dr.
Carl Albrecht, hoofnavorser by die
Kankervereniging (Kansa), sê lood
val die brein aan.

Sally Gnodde, uitvoerende direk-
teur van die Vereniging vir Kosme-
tiek, Toiletware en Reukware van
Suid-Afrika, sê skoonheidsmiddels
in Suid-Afrika word baie goed gere-
guleer. Daar bestaan wel kommer
oor produkte wat die land vanuit
China en ander Oosterse lande bin-
nekom en verby doeanebeheer
“glip”.

Jou rooi lippe kan
jou dalk vergiftig

KAAPSTAD. – Die organisasie
Square Kilometre Array (SKA) het
sy nuwe internasionale hoofkan-
toor geopen.

Dit is naby die Lovell-teleskoop
by die Universiteit van Manches-
ter se Jodrell Bank-observatorium
in Manchester in Brittanje.

Die gebou van £3,34 miljoen (so-

wat R46 miljoen) is deur dié uni-
versiteit betaal en sal 60 werkne-
mers huisves, asook besoekende
wetenskaplikes en ingenieurs.

Die SKA sal in Suid-Afrika en
Australië gebou word en sal uit
duisende radio-antennas bestaan
om een reuse-teleskoop te vorm.

Wanneer die dowwe radiogolwe

van die verre heelal die SKA be-
reik, sal die seine gekombineer
word deur van die wêreld se beste
superrekenaars. Dit sal ’n virtuele
teleskoop skep met ’n totale op-
vangsgebied van een vierkante ki-
lometer.

Dit sal die SKA 50 keer meer sen-
sitief maak as enige ander bestaan-

de radio-teleskoop, asook 10 000
keer vinniger.

Die projek word gelei deur die
SKA-organisasie en sy lidlande:
Australië, Kanada, China, Duits-
land, Italië, Nederland, Nieu-See-
land, Suid-Afrika, Swede, Brittan-
je en Indië.
– Elsabé Brits

SKA se hoofkantoor in Brittanje geopen

Elsabé Brits

KAAPSTAD. – ’n Nuwe pil wat die
pyn van endometriose verlig én die
siekte behandel, is nou vir vroue
beskikbaar.

Tussen 10% en 15% van vroue
tussen 15 en 45 jaar ly aan dié chro-
niese siekte, wat tot 40% van lyers
onvrugbaar kan maak.

Die nuwe middel, Dienogest
(2 mg), word vandeesweek in Suid-
Afrika bekend gestel en is op voor-
skrif beskikbaar.

Dr. Sebastian Rohrich, ’n dokter
wat spesialiseer in die behandeling
van die siekte, sê die middel bevat
progestien, wat die chemiese gely-
ke is van die natuurlike hormoon
progesteroon. Dít veroorsaak dat
die liggaam minder estrogeen ver-
vaardig, want dit is juis die hor-
moon wat betrokke is by die siekte.

Die middel kan “jare lank sonder
enige newe-effekte gebruik word,

omdat die dosis progestien laag is”.
“Dit werk nie soos ander middels

wat alle produksie van estrogeen
stop en dan ervaar die vrou simpto-
me van menopouse nie.”

Uiteindelik verminder die mid-
del ook die letsels wat die siekte om
die baarmoeder en in die bekken
vorm.

Hy sê die middel sal vroue wat
aan die siekte ly se lewensgehalte
aansienlik verhoog. Die groothan-
delprys vir apteke is R250,80.
) Endometriose is ’n pynlike chro-
niese toestand. Weefsel wat soort-
gelyk is as die endometrium (die
slymvlies wat die baarmoeder be-
lyn) kom elders in die liggaam
voor.

Dit vorm letsels in die bekken,
aan die eierstokke, blaas, vagina,
rektum en in unieke gevalle selfs
die longe en brein. Dit kan later
“taai” raak en selfs organe aan me-
kaar heg en siste kan vorm.

Pil teen endometriose
nou in SA beskikbaar




